
Ω9.65.03A.01 [0]
KADWN SWMEI MAENGC TUANG LATPY
=========================================

Ω9.65.03A.02 [0]
TBB KALANGV KATHUMH (A) KALANGV LATPY
Kalangv kathumhmei…kakw swmei lam mikhou aniw latow punithe…Nthanmei Latrik tuang kakw swmei pary e.  Aniw mitihei KATUMHMEI RUANVRY twna kaw kho.  Mihei daickanmei Baibal laam-lu tuang ‘TABUI PATKAN" twmei lam tei e…tidui nuhmei kamv tiduina kathaipuni. 
=========================================

Ω9.65.03A.03 [1]

Reymei khou…zauc kaluai khap keydatmei… kasing 7 hiak chung khou khiat mphaihloumei… 
////
…D, K, khatni J rui lou nkuayloumei. 
=========================================
Ω9.65.03A.04 [1]

Tiningtow kaluaihmei…kasing7 tei karaek karuc mbaibiak kwn khou…kaganv geih khou makumh nkhavmei swna nai the…

////
…kasing 7 tei 4 lev 3 khang tibak key kan the.

=================================

Ω9.65.03A.05 [0]
…mitei rui D  4  3  K  J twna kasiamh kan e… 
=================================

Ω9.65.03A.06 [0]

….kumna ningtowbam khang kalam panguh latow the 
DAMHMEI…MEICKANG 4…DIHZAAT 3…KARIMMEI…JISU. 
=================================
Ω9.65.03A.07 [0]

Nkhamhmei khou naithe…BAIBAL KHUKH khou kathuap ruh.  
Athei layna sa o: DAMHMEI, ABRAHAM, JOSEPH, MOUSI, JOSHUA, KAGUAKCMEI, GUANGCDIC, NYMLOUMEI, KARIMMEI khatni JISU. 
=================================
Ω9.65.03A.08 [1]
Ntauthu...nanglung khou Reynungc Neihpat daeng dic hiakloumei tei rui – TAANCPATMEI BAMV -- khatni 
////
BAIBAL KHUKH KHOU KATHUAP nunc tei kaduan naina duanclou the...katangv khou tabui dat tha? 
=========================================

Ω9.65.03A.09 [4]
////
Ningtow o, reymei khou, tumeithu aniu makumc hiak duancbam tuang e. Baibal khukh ruh tei rui duanhmei naa swna kaganv tingsaeng guang pukhou daihmei ningting hamh thei makumc kai guanh nuh e!  Kumetiki, aniu rui duanhmei thu daickanmei buk hymeipu tuang LAT-RIAW HIAK natei de. 
////
kalam saenghmei hamh e! 
////
kamaengh daihmei teina kathai khang de... 
////
…Baibal tuang thayna bammei lat-riaw natei e.   Kumna mitei BAIBAL…KABISWMEI tuang daimei  rith e.  
Miguay tangv,  thaygaymei thiak khou Kamei rui damcloumei guay khang Ravguangc tuang nzianmei tatdyn khou TABUI tei TABUIKHOU naibo twmei ncham kahouh puni e. 
=========================================

Ω9.65.03A.10 [0]
[Automated photomontage series]

Kazanc naimei Baibal khukhnunc khou nganvlouna – maengh rui geicna…lianvlou nkhavme rui geicna…ntauthu aniu Latdyng tuang kabiswmei ruanry kathai pwni, kabi pary khatni kaganv ta. Kadwn swmei ta makumhlou o: Baibal ruanvry tuang rangh-rangmei chaengdinh tauc, khatni Baibal khou kazanc naimei maanseinunc asaek lam. Nang rui nai pukhang ningmei lam le manseinunc ta saatowloumak bam nuh e. Tiki kaniu khangni kabamv loubam tuang de. Kumna miguay hei makumc baansin sin chadaana kabamv lou chaa khang karamc bam khou thay khang the. 


[nrimvmei “phailoumei" houpatmei naa tei rui nkhamhmei the] 
=========================================

Ω9.65.03A.11 [0]

Kumlana aniu Katumhmei Ruanvry tatgut bam khou – BAIBAL KHUKH rui kabangbi swna – nang rui kalangv guay tei kasui kariungam pwni – 
Patkanmei lev meic guay tei –kadwnswmei latlam akhat khat tei BAIBAL KHUKH khao lungc khou louna— 
Nang rui thaytang kanmei ruanvry duan khou lounuh the. 
=========================================

Ω9.65.03A.12 [0]

Kapang khou reyliangmei tei DAMHMEI khukh e.  Mihei nang rui ruanvry makumhmei  khou reymei the. 
=================================
Ω9.65.03A.13 [1]

Chhatra baabsinbuk tuang taanvlianvmei paek kazanc BAIBAL KHUKH SING LIANVMEI – KATHAI NKHAVMEI KASING 4 tei nang khou nai e thei -- 
Kalangv thanh tatgutna bam khou mitei sin gaymei bamv khou lou o. Taancgutna bam khou mikhou Baibal khukh guay tei heikhou tei nai the. 
Tatgutna bam khou mihei rui KATUMHMEI RUANVRY ta makumc khou taancbin gutkhang nkhav pwni…DAMHMEI KHUKH rui thaureymei swna. 
////
Ntauthu Latdyng tuang pary riang tuang kauh kanmei latriaw lwn ta kasiamlana, Baibal Khukh nunc tihei tidaicpat khang tatgut kho, kaniw khou kalam lou hap tanhtanna, tatkanmei lamnunc khou duanc hap kuna. 
=========================================

Ω9.65.03A.14 [1]
DAMHMEI KHUKH khoutei, katumhmei lungc khou, aniuta Thaureymei buk tuang kalangv ruhna akhat khou phungclou e.  Mbaanv tihei katuang daicnganvmei kaganv lev kabamv guanv aniu how e…kumlana… 
////
Zaicliangmei thouduaknunc tei laancpatmei langv khou how e, mihei rui nganvmakmei ruanvry khang telescope sw the... Thaureymei tuang reymei langv khou lev nkhamhmei khou Ndauhloumei khou telescope khou zauh kumc daickanmei kaganv riath tei phaengc how e.  [Ravguangc rui nganmakmei ruanvry ta raagancgutna kandih damclou the.] 
=========================================

Ω9.65.03A.15 [0]

Mituang telescope sinna nganvmakmei ruanvry ta zaumei rui, duh thangc rui luangh zuanv ta zauhmei lev nchamc e. 
Aniu rui luangh tuanv ta duc khit khitna karian howngam e. 
=========================================

Ω9.65.03A.16 [1] 

Luangh tuanv kak khou ramv daicna nai e twmei nthanna nai e. 
////
Tiki katuanv kak khou gut pukhou narui nzaengcdic naie twmei howna…
Luanghtuanv kak khou naimei nzaengcdic tuang du tei makumhpat ngam e. 
=========================================

Ω9.65.03A.17 [1]

Heizaeng rui …aniu rui DAMHMEI BAIBAL KHUKH gut pukhou …Thaureymei 1:1 khou… 
////
…Aniu “Thaurey khou…" heipui latkaeng kanei tei rui the kanganv makmei thukh khatni kaganv tuang chamraeng kabaac tuang khamthinghphey laanc kuna laav ndauh patna bammei. 
=========================================

Ω9.65.03A.18 [0]   [KARANA KALUNGMEI LIPH-5 ]

Thaureymei tuang kahumei langv rui aniu khang souc ziangrihloumei riw rui mbaanv damhmei ganv hu thangc tiganclou e.  Jisu kahak rui mi ganv tatei salou e.  Mitei kumc pwni twmei thay e kalamthu Kamei rui kapu khou thanv kan e – John 17 khou – kahym tidaiclou khang “mbaanv naimak khou rui nang lev naibammei atik-hym tei."   [John 17:5] 
=========================================

Ω9.65.03A.19 [0]
[KARANA KALUNGMEI]

=========================================

Ω9.65.03A.20 [0]
[KARANA KALUNGMEI]

=========================================

Ω9.65.03A.21 [0]
[KARANA KALUNGMEI]

=========================================

Ω9.65.03A.22 [0]
[KARANA KALUNGMEI NKHAMHMEI LIPH]

=========================================

Ω9.65.03A.23 [0]


Kumna…manseinanunc rui kaniw raana tuang dihlwan khou guangtanghmei rui kagaengh swmei khatni heipui dic khou tuang daicriw rui duamliambam nuh day; kaniw ta tei damhmeipu rui Job ta chiwnamei lat thanv thanvna ti ndwnlou dat the… “Ai kandih damcthau rey khou tei nang buithangc bam cho?" 
=========================================

Ω9.65.03A.24 [10]

KUMNA…Aniu rui reymei khukh rybamv tei laancpat pukhou, DAMHMEI, Thaureymei 1-11…BAIBAL KHUKH RYBAMV maengc khou nsaamei lou e 
////
….mitei kadam chanei khang lou tuang e.  
////
2000 BC huthangcmei ganv guay – Abraham huthangc twna kaw tho – mihei Thaureymei tuang reymei kalangv ruhna khat khou nai the. Gankhatna rui sini miganvdak tei adih saengc cho twmei thay ngammak e. DAMHMEI parypwm khatni mbaanv naiguang kanmei luanv khourui thayreymei maansei ramlungvnunc hei Thaureymei kalangv1 khourui 11 nganv khou nai e. Thaureymei tuang reymei langv ruhna khat hei dui khuanv sini, mitei kamanv kunghmei latnunc “reymei puatnunc” lam khou nthukmei lam mpeyna dincloumei bamv e. Ntau kahouh the REYMEI PUATNUNC LOU KADUAINA… 
////     REYMEI NGGANMEI lev NTUMEI 
Maansei ta kandih khou nthuihmei lwn swna kasiamhlou the kumna Ravguangc rui damcloumei paap makmei nthuihmei bamv khou kata lou khuanv the.
////
REYMEI PAAP
Ngganmei khang tiloumei ningswmei kaipat ta nchanv khuanv e. Kata Seitan rui nthiamna katuang nthuihmei lwnlung swna damcloumei khou rui paap lwnlung khou bowlou the, kata damcloumei lam ta “tamc tow makmei” zaeng rui.  Damhpouc khatni kamei rui damcloumei kanei hei  ducpatna kakak naiguang the! 
////
REYMEI GAYCHAMV 
Damhpouc rui reymei swna kauc ndauhpat kanmei tei kamei rui manseina khang Guloumeipu ndiu guangna damloumei ganv khou naimei nthuihmei sithaymakmei khatni nthanmei kalunlung tuang lwnlung khou tei phungc guangloudat khang twmei e. 
//// Thaureymei 3:15 hei thayloumei hei nthuk e: "…kamei rui nangpy niakpuat pwni, kumna nang rui kaphaychumv nchow pwni." NIV kathaimei Baibal tuang latphay khou kuma saalou e: “Ntumeipui naac tei rui khit-khitna nruipy tei niakpuat pwni; Seitan ruc khou ngamloumei ta tiguang tangc kanmei latryan e…lwmloumeinunc guay rui kadam laa nchamc nimei tuang ramngamlou tei e." 
////
 REYMEI KAIKHUNC 
Adam lev Eve kaney naacnunc naikhuanv e.  Kaniw ruina guangnimei maansei zaat, seitan rui nzianthaymei, Damhmeipu khou rui kaniu ta zai kariuloudatmei riang ta sw kaguakc khang khaengc bammei ta athwng raph khang lungc guangnimei khang kabangbi sw e.
////
REYMEI MEIDOU
Kheihsihakmei khatni kanganvmei thiak khou paap hei taanc kan e, Raguangc tuang karucsinghmei kaipat ta maansei rui sw kasicmei hei, panti kahakta e. 
Katangv khou reynungc ruanvry tuang kadam kanei hei reymei langv ruhna akhat khou tei nai the.  Mihei maansei pangc khou taancpat khang Ravguangc tuang chamraeng kanei khou kazauh the. 
////
DUIDAI khatni MUANGSINGC 
Reymei chamraeng: Ravguangc rui damcloumei puat guay hei kanganvmei paap taanhmei zaeng rui swmutlou khang …damc kahouh dat khang Ravguangc rui dinglou the. Nchumhmei tatmei, duithipmei tangv muangsingc latryan tiloumei Pu khou nzihna ngangvlou bammei, Nouha rui zailoumei bangc khou meic tachat tei hamhma maansei kapwmna theic the.  Kumdatlana…  
////
BABEL tuang RAMPHANKAI 
Kaneimei chamraeng: Maanseinarui Ravguangc kamei kahak ta nchamcmei kau khou kaphatku khang karamc khuanv e. Ravguangc rui kandihmei lat khou kaguakcmei tiguangna zaatc khaiclou khang rui taanv taanclou the. 
=========================================

Ω9.65.03A.25 [0]

kumdatlana, Thaureymei 1 to 11...Latriaw khou: DAMHMEI khukh hei Ravguangc rui mansei damhmei khatni kamei rui bowkanmei pary e. Mi khoi hei manseina rui paap makmei lwnlung khou hanc guangdat lana kamei  lev maniatmei riang naidat khang Pu Ravguangc tuang tingsaeng chamraeng lam saa ndauhloumei kazauh the. John Walvoord rui kumna hylou e: “Mituang hancguangdatmei pary hei Baibal pary tuang katak swmei e, Gaychamv tuang kanga swmei e." 
=========================================

Ω9.65.03A.26 [0]

DAMHMEI khukh hei ntauthu nthuih the. Thaureymei tuang reymei langv ruhna akhat tihei daicna patkanmei maansei ruanry ta katitnamei dip khou sunc kaduailoumei tuang e twna makumhlou o --- kanganv naimei lat khou lianvlou e…tiki bumaengh rui nchamloumei lev taanv taancloumei hei thu aniu rui makumh ngammei paengc khou de!  Reymei Baibal khukh ntau thu nthuih the. 
================================

Ω9.65.03A.27 [0]  Miwmei liph

